
giktirafan hasil

Hasil daripada urusniaga bukan pertukaran

Urusniaga bukan pertukaran akan diiktiraf sebagai aset apabila terdapat manfaat
ekonomi masa depan atau potensi perkhidmatan dijangka mengalir ke dalam entiti,
ianya berpunca daripada peristiwa lampau serta nilai saksama aset dapat diukur
dengan munasabah. Urusniaga bukan pertukaran yang diiktiraf sebagai aset
hendaklah diiktiraf sebagai hasil, kecuali setakat liabiliti yang juga diiktiraf berkenaan
dengan aliran masuk yang sama sebagai tertunda di dalam penyata kedudukan
kewangan. Apabila obligasi terhadap sesuatu liabiliti itu telah dipenuhi, entiti
hendaklah mengurangkan amaun bawaan liabiliti yang diiktiraf itu dan mengiktiraf
amaun hasil yang sama dengan pengurangan itu.

Geran kerajaan yang tidak dikenakan syarat-syarat prestasi masa depan yang
tertentu seperti geran mengurus diambilkira sebagai hasil di dalam penyata prestasi
kewangan. Geran kerajaan yang dikenakan syarat-syarat prestasi masa depan
tertentu seperti geran pembangunan diiktiraf sebagai geran tertunda dan dilunaskan
mengikut susutnilai projek yang telah siap, aset yang dibeli dan belanja pakai habis.

Hasil daripada urusniaga pertukaran

Hasil daripada urusniaga pertukaran diiktiraf apabila terdapat kemungkinan bahawa
manfaat ekonomi masa hadapan atau potensi perkhidmatan akan mengalir kepada
entiti dan manfaat ini boleh diukur dengan pasti.

Hasil daripada urusniaga pertukafan terdiri daripada hasil Institut Pengurusan
Peladang (IPP), hasil keuntungan atas simpanan, hasil faedah atas pinjaman, yuran
audit pendaftar, hasil sewaan dan lain-lain hasil. Hasil IPP adalah dari kemudahan
latihan yang disediakan IPP. Hasil keuntungan atas simpanan tetap adalah dari
institusi kewangan berlesen diiktiraf pada asas akruan.

c) Cukai
Lembaga dikenakan cukai keatas hasil keuntungan atas simpanan.

d) Hartanah, loji dan peralatan dan susutnilai
Hartanah, loji dan peralatan dinyatakan pada kos setelah ditolak susut nilai terkumpul

dan

kerana ia mempunyai hayat tidak terhad dan kerja dalam kemajuan tidak disusut nilai’

kerugian penjejasan nilai. Tiada susut nilai dikenakan bagi tanah pegangan kekal

kerana aset tersebut masih belum sedia untuk digunakan.

d) Hartanah, loji dan peralatan dan susutnilai
Selepas pengiktirafan awal, hartanah, loji dan peralatan selain daripada tanah milik
bebas dinyatakan pada kos tolak susut nilai terkumpul dan kerugian penjejasan nilai.
Hartanah, loji dan peralatan yang lain disusut nilai mengikut kaedah garis lurus
berdasarkan anggaran hayat kegunaannya pada kadar berikut:

Bangunan 50 tahun

Jentera dan implemen 5 tahun

Kenderaan 5 tahun

Mesin dan perabot 5-10 tahun

Tanah pajakan Pelunasan mengikut tempoh pajakan

Tiada kos pemulihan yang dikenakan ke atas hartanah,loji dan peralatan. Harta yang
bernilai RM2,000 dan ke bawah dan tidak memerlukan kepada penyelenggaraan
berjadual disusutnilai sepenuhnya pada tahun perolehan dan dicajkan sebagai aset yang
tidak dipermodalkan di dalam penyata prestasi kewangan.

Pada setiap tarikh pelaporan, Lembaga menyemak amaun dibawa aset-aset untuk
menentukan sama ada terdapat tanda-tanda penjejasan. Di mana wujud tanda
sedemikian, penjejasan akan dikira dengan membandingkan nilai-nilai dibawa aset-aset
bersama amaun yang boleh diperolehi semula. Amaun yang boleh diperolehi semula
adalah nilai saksama aset selepas ditolak kos jualan atau nilai penggunaan. Kerugian
penjejasan nilai diiktiraf ke penyata prestasi kewangan dengan serta-merta.

‘Hartanah, loji dan peralatan tidak diiktiraf semasa pelupusan atau apabila tiada manfaat
ekonomi masa depan atau potensi perkhidmatan dijangka daripada penggunaannya.
Sebarang keuntungan atau kerugian daripada nyahiktiraf iaitu perbezaan diantara hasil
pelupusan bersih jika ada, dan amaun dibawa diiktiraf dalam penyata prestasi kewangan.

e) Kerja dalam kemajuan
Kerja dalam kemajuan dinyatakan pada kos berdasarkan bayaran ansuran kepada
pemaju dan akan dipindahkan ke hartanah, loji dan peralatan setelah bangunan telah

siap untuk digunakan.

f) Tunai dan kesetaraan tunai
Tunai dan kesetaraan tunai terdiri daripada tunai di tangan, baki di bank serta deposit
tetap di institusi kewangan yang boleh ditukar dengan mudah kepada jumlah tunai yang
diketahui dan tidak mengalami perubahan nilai yang ketara.

Lembaga Pertubuhan Peladang




Annual
Report
2017

LEMBAGA PERTUBUHAN PELADANG
(Ditubuhkan di bawah Akta LPP 1973)

NOTA-NOTA KEPADA PENYATA KEWANGAN BAGI TAHUN KEWANGAN BERAKHIR
31 DISEMBER 2017

2. DASAR-DASAR UTAMA PERAKAUNAN (sambungan)
2.2 Ringkasan dasar-dasar perakaunan penting

g) Aset kewangan
Pengiktirafan awal dan pengukuran
Instrumen kewangan adalah diiktiraf pada penyata kedudukan kewangan apabila
Lembaga menjadi parti kepada peruntukan kontrak aset kewangan tersebut.

i.  Pinjaman

Pinjaman adalah aset kewangan bukan derivatif yang dikelaskan sebagai
instrumen kewangan di bawah MPSAS 28 dan mempunyai jadual bayaran yang
telah ditetapkan atau ditentukan. Aset kewangan diiktiraf pada tarikh urusniaga
dimana Lembaga komit untuk memberi pinjaman termasuk kos transaksi yang
berkaitan jika ada. Penilaian berikutnya bagi aset kewangan ini adalah pada kos
terlunas menggunakan kaedah faedah effektif. Lembaga menyediakan
pembiayaan komputer dan kenderaan kepada anggota dan pembiayaan kepada
Pertubuhan Peladang.

ii. Penghutang
Penghutang dinyatakan pada nilai yang dijangka boleh direalisasikan. Hutang
lapuk dihapus kira apabila dikenal pasti dan setelah diluluskan oleh Lembaga.
Anggaran penjejasan nilai dibuat berdasarkan kepada penelitian ke atas semua
baki hutang pada tarikh penyata kedudukan kewangan.
Hasil faedah atas pinjaman diiktiraf dalam penyata prestasi kewangan. Aset
kewangan Lembaga yang lain merangkumi, wang tunai dan baki di bank, deposit,
pendahuluan dan bayaran terdahulu berdasarkan anggaran munasabah nilai
saksamanya.

Nyah iktiraf

Aset kewangan dinyahiktirafkan apabila hak untuk menerima dana daripada aset
kewangan tersebut telah lupus atau aset kewangan tersebut telah dipindah kepada parti
yang lain tanpa memegang kawalan atau risiko dan pampasan hak milik telah dipindah
sejumlah yang signifikan.

Penjejasan nilai aset kewangan

Pada setiap tarikh pelaporan Lembaga menyemak sama ada terdapatnya bukti-bukti
objektif akan adanya penjejasan nilai terhadap aset kewangan. Aset kewangan terjejas
dan kerugian penjejasan nilai dikenakan jika bukti-bukti objektif akan adanya penjejasan
telah wujud disebabkan peristiwa-peristiwa yang berlaku selepas pengiktirafan awal aset
kewangan dan sebelum tarikh penyata kedudukan kewangan yang mempunyai impak
ke atas anggaran aliran tunai hadapan dari aset kewangan tersebut yang boleh
dianggarkan dengan pasti. Selain itu, penjejasan nilai adalah pada kadar 100% bagi
baki pinjaman dan hutang yang berusia melebihi satu tahun dan tidak menunjukkan
pergerakan.

